
उद्योग क्षेत्र के माफ किए गए ऋण
1513.
श्री संजय सिंहः 

क्या वित्त मंत्री यह बताने की कृपा करेंगे किः
(क)
क्या यह सच है कि सरकारी ऑंकड़ों के अनुसार दिसम्बर, 2017 में सभी बैंकों की 
अनर्जक आस्तियों की मात्रा 8,40,958 करोड़ रुपए तक पहुँच गई थी जिसका मुख्य 
कारण उद्योग ऋणों के बाद सेवा तथा कृषि क्षेत्र हैं;

(ख)
यदि हां, तो गत तीन वर्षों से उद्योग क्षेत्र को दिए गए ऋणों का, वर्ष-वार ब्यौरा क्या है;
(ग)
अनर्जक आस्तियों का समाधान करके विगत तीन वर्षों में, औद्योगिक घरानों के लिए 
माफ की गई कुल ऋण राशि का वर्ष-वार ब्यौरा क्या है; और
(घ)
विगत तीन वर्षों में कृषि क्षेत्र को बैंकों द्वारा दिए गए ऋणों का, वर्ष-वार ब्यौरा क्या है? 

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क) : दिनांक 31.12.2017 की स्थिति के अनुसार, घरेलू परिचालनों के संबंध में भारतीय रिजर्व बैंक (आरबीआई) के अनंतिम आंकड़ों के अनुसार, अनुसूचित वाणिज्यिक बैंकों (एससीबी) की कुल सकल अनुपयोज्‍य आस्तियां (जीएनपीए) 8,31,141 करोड़ रुपये थी जिसमें से अधिकांश उद्योग श्रेणी की थी तथा उसके बाद सेवा तथा कृषि एवं सम्‍बद्ध कार्यकलाप श्रेणियों की थी। 
(ख) : औद्योगिक क्षेत्र को प्रदान किए गए ऋणों के व्‍यौरे के संबंध में आरबीआई ने सूचित किया है कि अपेक्षित सूचना उपलब्‍ध नहीं है। तथापि, एससीबी के घरेलू परिचालनों के संबंध में आरबीआई द्वारा दिए गए आंकड़ों के अनुसार, विगत तीन वित्‍तीय वर्ष के दौरान, दिनांक 31.03.2018 के लिए अनंतिम आंकड़ों के साथ, ‘उद्योग-बकाया अग्रिम’ बढ़कर 1,55,582 करोड़ रुपये हो गया है।   
(ग) : सरकार द्वारा कोई भी कारपोरेट ऋण माफ नहीं किया गया है।   
(घ): बैंकों द्वारा कृषि क्षेत्र को प्रदान किए गए ऋणों की राशि के विवरण के संबंध में आरबीआई ने सूचित किया है कि अपेक्षित सूचना उपलब्‍ध नहीं है। तथापि एससीबी के घरेलू परिचालनों के संबंध में आरबीआई द्वारा दिए गए आंकड़ों के अनुसार, दिनांक 31.03.2018 के लिए अनंतिम आंकड़ों के साथ, ‘कृषि एवं सम्‍बद्ध कार्यकलाप-बकाया अग्रिम’ बढ़कर 3,64,289 करोड़ रुपये हो गया है।  
***
